
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কথা ও কাহিনী






বহুদিন ভুগেছিনু সূতিকার জ্বরে

বাঁচিব ছিল না আশা; অন্নদা তখন

আপন শিশুর সাথে দিয়ে তা'রে স্তন

মানুষ করেছে যত্নে,—সেই হ’তে ছেলে

মাসীর আদরে আছে মা'র কোল ফেলে।

দুরন্ত মানে না কারে, করিলে শাসন

মাসী আসি অশ্রুজলে ভরিয়া নয়ন

কোলে তা’রে টেনে লয়। সে থাকিবে সুখে

মা’র চেয়ে আপনার মাসীমার বুকে।



সম্মত হইল বিপ্র। মােক্ষদা সত্বর

প্রস্তুত হইল-বাঁধি জিনিষপত্তর,

প্রণমিয়া গুরুজনে,—সখীদলবলে

ভাসাইয়া বিদায়ের শােকঅশ্রুজলে।

ঘাটে আসি দেখে, সেথা আগেভাগে ছুটি

রাখাল বসিয়া আছে তরী পরে উঠি'

নিশ্চিন্ত নীরবে। “তুই হেথা কেন ওরে?”

মা শুধাল,—সে কহিল, “যাইব সাগরে।”

“যাইবি সাগরে, আরে, ওরে দস্যু ছেলে,

নেমে আয়!”—পুনরায় দৃঢ় চক্ষু মেলে'

সে কহিল দুটি কথা—“যাইব সাগরে।”

যত তা’র বাহু ধরি টানাটানি করে

